
ABSTRAK 

Satu kajian telah dilakukan bagi membangunkan satu pangkalan data dalam bentuk 
CD-ROM interaktif berkaitan sayur-sayuran tempatan di Malaysia dari sudut latar 
belakang umum, khasiat pemakanan dan faedah kesihatan. Semua maklumat dan 
informasi yang berkaitan dikumpul dan disatukan sebagai data sekunder dari 
pelbagai jenis sumber.CD-ROM interaktif ini dibangunkan menggunakan perisian 
Cyber/ink Power Director, Corel Draw dan Microsoft Powerpoint 2010. Pangkalan 
data yang dinamakan sebagai CD-ROM interaktif MyVeges™ ini menggunakan 
dwibahasa iaitu Bahasa Melayu dan Bahasa Inggeris.Tahap penerimaan terhadap 
pembangunan CD-interaktif ini dinilai menggunakan kajian soal selidik terhadap 
300 responden yang terdiri daripada para pelajar Universiti Malaysia Sabah. Tahap 
penerimaan CD-ROM interaktif MyVegesM adalah pada tahap baik di kalangan 

para pelajar Universiti Malaysia Sabah (n=300,78.3%). Tahap mesra pengguna 
adalah pada tahap yang baik (n=300,74.3%) sementara tahap dapatan maklumat 
berada pada tahap yang sangat baik (n=300,94.3%). Kesimpulannya, pangkalan 
data dwibahasa di dalam bentuk CD-ROM interaktif berkaitan sayur-sayuran 

Malaysia dari sudut latar belakang umum, khasiat pemakanan dan faedah kesihatan 
telah berjaya dibangunkan dan mendapat penerimaan yang baik dari kalangan 
responden. 

ABSTRACT 

THE MyVeges1"M INTERACTIVE CD-ROM: A NEW AND INFORMA TIVE 

DATABASE ON MALA YSIAN VEGETABLES GENERAL BACKGROUND, 

NUTRIENT COMPOSITION AND HEALTH BENEFITS 

A study was done to develop an interactive CD-ROM database on Malaysian 
vegetables in terms of their general background, nutritional composition and health 
benefits. It was named as MyVeges™ interactive CD-ROM. The MyVeges™ 
presented in both Malay and English. All information needed were obtained and 
compiled as secondary data from various authoritative and authentic sources. The 
interactive CD-ROM was then developed using Cyber/ink Power Directo~ Corel 
Draw and Microsoft Powerpoint 2010 softwares. The MyVeges™ interactive CO
RaM consisted of 44 types of Malaysian vegetables and the information offered 
included general background, scientific classification nutritional composition, health 
benefits, gallery of the vegetables photos and source of references. The acceptance 
level of the developed interactive CD-ROM was evaluated using questionnaire on 
300 respondents from Universiti Malaysia Sabah. Acceptance level of the 
MyVeges™ interactive CD-ROM was found to be satisfactory among the students 
(n=300,78.3%). User friendliness level of the MyVeges™was found to be 
satisfactory (n=300,74.3%) and informativeness level was well accepted among 
the students (n=300.94.3%).As a conclusion, a bilingual database in the form of an 
interactive CD-ROM regarding Malaysian vegetables general background, nutritional 
composition and health benefits was successfully developed and well accepted by 
the potential users. 

BAB 1 

PENGENALAN 

1.1 Pendahuluan 

Sayur-sayuran menghasilkan suatu kumpulan komuditi yang besar di 

dunia.Terdapat ratusan ribu tumbuhan yang dikenali di dunia. Namun,hanya 

beberapa ratus yang digunakan sebagai sayur-sayuran (Vincent & 

Yamaguchi,1999). Sayur-sayuran yang terdapat di dunia mengandungi keunikan 

yang tersendiri memandangkan faktor geografi,iklim dan seumpamanya.Terdapat 

sayur-sayuran yang sesuai tumbuh di kawasan tropika dan terdapat jenis sayur

sayuran yang mampu tumbuh di kawasan beriklim panas mahupun sejuk. 

Berdasarkan Singh et al. (2004) terdapat lebih dari 240 tumbuhan yang dikelaskan 

sebagai sayur-sayuran di dunia. 

Sayur-sayuran di Malaysia merangkumi ruang lingkup yang besar. Sayur

sayuran tidak mewakili sebarang kumpulan botani yang tertentu, dan menunjukkan 

pelbagai struktur tumbuhan. Akan tetapi, ia boleh digolongkan kepada tiga 

kumpulan utama iaitu biji benih dan kekacang, akar dan ubi-ubian, bunga-bungaan, 

tunas, batang dan daun (Noryati & Cheah, 2004). 

Sayur-sayuran memang telah lama diketahui dari segi khasiatnya kerana 

kandungan nutrisi seperti vitamin, mineral, lemak, protein dan karbohidrat. 

Pengamal sayur-sayuran telah dikenali pasti hidup lebih sihat berbanding mereka 

yang memakan jenis makanan yang lain. Sayur-sayuran menjadi santapan harian 

baik masyarakat kampung mahupun negara maju seperti Britain, Amerika Syarikat 

dan Jepun yang turut menjadikannya sebagai menu utama mereka. Ini kerana, 

mereka telah mengenal pasti bahawa dengan mengamalkan makan makanan 

seperti ini dapat meningkatkan kualiti hidup (Mohana, 1996,1998). 

Para penyelidik menyedari sebahagian daripada sayur-sayuran ini 

mengandungi komponen yang boleh membantu menangani masalah kesihatan dan 

menyediakan hidup yang lebih sihat. Pengkajian yang mendalam oleh pakar-pakar 

sains telah membuktikan kandungan dalam sayur-sayuran telah berjaya mengatasi 

masalah seperti kanser, penyakit hati, kencing manis serta darah tinggi di mana 

keempat-empat penyakit ini merupakan penyakit yang telah dikenal pasti yang 

mencatatkan kematian yang paling tinggi (Mohana,1996,1998). 

Secara amnya, setiap sayur-sayuran mengandungi pelbagai kandungan 

yang boleh membantu menangani pelbagai jenis penyakit. Malahan pengambilan 

sayur-sayuran dapat mengurangkan pengambilan ubatan sintetik yang mempunyai 

kesan sampingan. Walau bagaimanapun, ramai dalam kalangan kita masih kurang 

mengetahui khasiat yang diperolehi akibat pengamalan sayur-sayuran, kerana 

kurangnya pendedahan yang diberikan (Mohana,1996,1998). 

Bahan makanan yang mengandungi protein, sera but, vitamin, mineral, 

karbohidrat dan tenaga yang diperlukan untuk kesihatan badan ini sangat penting 

dalam diet seperti yang disarankan di dalam piramid makanan. World Health 

Organization (WHO) menyarankan pemakanan sayur-sayuran dan buah-buahan 

sebanyak lebih kurang 400 gram setiap hari (Yngve et a/.,200S). Kebanyakan 

sayur- sayuran mempunyai kadar lemak yang rendah. Justeru, pengambilannya 

mengurangkan lemak di dalam badan dan amat bermanfaat bagi mereka yang 

ingin mengawal kegemukan (Norkumala, 2010). Sayur-sayuran umumnya diakui 

selamat untuk dimakan di sam ping menyediakan banyak manfaat nutrien yang 

menyumbang kepada kesihatan dan pemeliharaan kesihatan (Vincent & 

Yamaguchi,1999). 

1.2 Rasional Kajian 

Pengaruh persekitaran dan situasi perkembangan teknologi dalam proses 

mendapatkan ilmu dan maklumat telah menarik minat para penyelidik untuk 

mengkaji dan seterusnya menilai apakah cara dan kaedah yang sesuai pada masa 

kini agar maklumat dapat disampaikan dengan cara yang mudah, cepat dan 

terkumpul. Kebanyakan kajian yang dilakukan telah menunjukkan bahawa persepsi 

para pengguna terhadap cara penerimaan maklumat signifikan kepada CD interaktif 

dalam menyumbang maklumat kepada dapatan para pengguna dalam ilmu. 

Seorang pengkaji atau guru yang bijaksana akan menjadikan proses pembelajaran 

sebagai suatu yang bermanfaat (Khalid et al., 2006). 

Penggunaan komputer pada hari ini telah menjadi suatu keperluan dalam 

pelbagai bidang. Kehadiran komputer dan pengaplikasian teknologi moden yang 

berkaitan dengannya seperti penggunaan teknologi multimedia di dalam bidang 

pendidikan dan penyebaran maklumat mampu membantu meringankan beban 

serta kekangan yang sedia wujud di dalam pembelajaran dan penyebaran 

maklumat tradisi. Penggunaannya dalam proses pengajaran dan pembelajaran 

dapat memberi kesan terhadap corak pendidikan pada masa kini dan akan datang. 

Interaksi di antara manusia dan komputer sebelum ini tidak sepenuhnya asli 

memandangkan kebanyakan interaksi hanyalah berasaskan teks (Ahmad & 

Baharudin, 2004). 

Teknologi multimedia adalah satu teknologi yang menggabungkan 

sepenuhnya teknologi komputer, pemain cakera padat, sistem video dan sistem 

audio bagi mendapat kombinasi yang lebih baik dan meningkatkan interaksi di 

antara pengguna dengan komputer. Dalam konteks pendidikan,interaktif melalui 

multimedia telah memainkan peranan penting dalam mengembangkan proses 

pengajaran dan pembelajaran ke arah yang lebih dinamik sesuai dengan 

perkembangan teknologi komputer dalam pendidikan di Malaysia bermula tahun 

1986 (Ahmad & Baharudin, 2004). 

CD-Rom (compact disc-read only memorYJ dalam bidang penyebaran 

maklumat semakin popular pad a zaman perkembangan teknologi maklumat 

menjadikan proses sebar maklumat lebih baik dan berkesan (Saadiah et al.,2000). 

Berdasarkan kelebihan tersebut, kajian ini dijalankan bagi mengaplikasikan konsep 

pembinaan pengkalan data dalam bentuk CD-rom interaktif untuk bidang sains 

makanan dan pemakanan. Maklumat berkaitan sayur-sayuran meliputi latar 

belakang umum,khasiat pemakanan dan faedah kesihatan dapat dikumpulkan 

dalam sebuah pengkalan data. Hal ini memudahkan pencarian maklumat dengan 

cepat dan mudah. 

Melalui pembinaan pengkalan data dalam bentuk CD interaktif ini, maka 

capaian maklumat berkaitan sayur-sayuran tempatan di Malaysia dapat 

disampaikan. Melalui pengumpulan data yang bersistematik dan aplikasian CD 

interaktif ini, penyaluran dan penyampaian maklumat dapat dihantar kepada para 

pengguna dalam bentuk yang mudah, cepat, berkesan serta menarik. Berbanding 

hanya menerusi kaedah tradisional iaitu pembacaan semata-mata, kaedah ini 

mengaplikasikan input visual dan input verbal yang memudahkan penerimaan 

maklumat ke bahagian otak (Saadiah et al.,2000). 

1.3 Pernyataan Masalah 

Sayur-sayuran adalah sumber makanan yang baik untuk semua. Namun, tidak 

semua dapatan maklumat berkaitan sayur-sayuran dapat disampaikan kepada 

pengguna memandangkan kurangnya medium tarikan untuk mendapatkan 

maklumat berkaitan dengan sayur-sayuran tempatan. Oleh itu,kaedah 

penyampaian maklumat yang menarik perlu dilakukan agar proses pengajaran dan 

pembelajaran berkaitan sayur-sayuran menjadi lebih efektif dan menarik. Proses 

mendapatkan maklumat bukanlah sesuatu perkara yang mudah. Banyak tempat 

dan sumber perlu dirujuk. Begitu juga halnya tentang bagaimana untuk 

mendapatkan maklumat dan ilmu berkaitan sayur-sayuran tempatan di malaysia. 

Sememangnya kita akan berusaha mencari maklumat dari pelbagai bahan rujukan 

termasuk buku-buku ilmiah, internet, jurnal dan sebagainya yang mana 

memerlukan masa yang panjang untuk mengumpulkan maklumat yang 

dikehendaki. 

Dalam kajian ini, CD interaktif direka dengan memuatkan maklumat 

berkaitan sayur-sayuran tempatan merangkumi latar belakang umum, faedah 

kesihatan dan khasiat pemakanan yang mana kesemuanya dikumpulkan, disusun 

dalam satu CD yang akan dimasukkan beberapa elemen multimedia seperti jenis 

dan saiz perkataan (teks), gambar (grafik), animasi atau bunyi (audio) untuk 

membantu pemahaman dan dapatan maklumat dengan lebih berkesan. Selain itu, 

dalam CD interaktif ini akan dimuatkan dwi bahasa iaitu Bahasa Malaysia dan 

Bahasa Inggeris yang mana akan lebih mudah untuk difahami oleh para pengguna. 

Setiap maklumat dari jenis sayur-sayuran yang dipilih dapat ditunjukkan dengan 

versi yang menarik dan tersusun bagi memudahkan pencarian maklumat. 

1.4 Hipotesis Kajian 

Kajian ini akan dilakukan dengan hipotesis sama ada terdapatnya tahap 

penerimaan yang signifikan terhadap pembangunan pangkalan data dalam bentuk 

CD interaktif berkaitan sayur-sayuran tempatan dari sudut latar belakang umum, 

khasiat pemakanan dan faedah kesihatan yang dihasilkan terhadap golongan 

pelajar pusat pengajian tinggi (para pelajar Universiti Malaysia Sabah). 

1.5 Objektif Kajian 

Secara khususnya objektif kajian ini adalah untuk: 

1.5.1 Mencari, mengumpul, menyusun dan meringkaskan maklumat berkaitan 

sayur-sayuran tempatan di Malaysia merangkumi latar belakang umum, 

faedah kesihatan dan khasiat pemakanan. 

1.5.2 Membina pangkalan data berkaitan sayur-sayuran tempatan di Malaysia 

merangkumi latar belakang umum, faedah kesihatan dan khasiat 

pemakanan dalam bentuk CD interaktif. 

1.5.3 Membuat tinjauan terhadap tahap penerimaan golongan pelajar Universiti 

Malaysia Sabah terhadap pangkalan data dalam bentuk CD interaktif 

tersebut. 

6 

UMS 
UNIVERSITI MALAYSIA SABAH 



BAB 2 

ULASAN KEPUSTAKAAN 

2.1 Pendahuluan 

Bab ini secara kasarnya akan menyentuh dan mengupas kajian-kajian lepas yang 

berkaitan dengan penggunaan sistem pangkalan data dalam bentuk CD interaktif 

terutamanya yang berkaitan dengan Sains Makanan dan Pemakanan. Dalam usaha 

mendapatkan idea-idea mahupun topik penyelidikan, kajian literatur adalah penting 

dalam sesuatu kajian, kerana ia memberi langkah awal kepada para penyelidik 

untuk mencari idea-idea serta kefahaman konsep-konsep asas dalam bidang 

sebelum kajian lebih lanjut dapat dilaksanakan. Bab ini juga terdiri daripada definisi 

konsep yang digunakan dalam penyelidikan kajian berkaitan pangkalan data dalam 

bentuk CD interaktif berkaitan sayur-sayuran tempatan dari sudut latar belakang 

umum, khasiat pemakanan dan faedah kesihatan. 

2.2 Definisi konsep 

2.2.1 Definisi sayur-sayuran 

Definisi oleh para pengguna pula ialah, sayur-sayuran merupakan hasil tumbuhan 

yang lembut, dan biasanya digaramkan atau sekurang-kurangnya tidak dimaniskan, 

dimasak dan biasanya dimakan bersama masakan daging atau ikan (Noryati & 

Cheah, 2004). 

Sayur-sayuran juga didefinisikan sebagai sebarang tumbuhan atau bahagian 

tumbuhan yang dimakan secara mentah atau setelah dimasak, sebagai salad, ulam 

atau lauk, bukan pencuci mulut, dan bukan makanan ruji atau snek (Ong, 2011). 

Menurut Akta 281 : Akta Makanan (edisi 2011) mentafsirkan bahawa 

"bahan sayuran" ertinya apa-apa pokok atau bahagian sesuatu pokok, dan meliputi 

batang, akar, kulit, ubi, rizom, daun, tangkai, jambak bunga, tunas, pucuk, bunga, 

buah atau patinya. Sayur-sayuran secara prinsipnya mengandungi air antara 70% 

sehingga 95% daripada beratnya. Sayur-sayuran kava dengan vitamin dan mineral 

(FAO, 1994). 

2.2.2 Latar belakang umum 

Latar belakang merupakan dasar kepada sesuatu maklumat yang merangkumi ciri

ciri fizikal dan seumpamanya (Dewan Bahasa dan Pustaka, 2004). Dalam konteks 

kajian ini, latar belakang umum merujuk kepada latar belakang umum sayur

sayuran yang dikaji yang mana merangkumi serba sedikit penerangan berkaitan 

ciri-ciri sayur-sayuran, sifat fizikalnya, pengkelasan saintifik dan seumpamanya. 

2.2.3 Khasiat pemakanan 

Sayur-sayuran tempatan di Malaysia mempunyai khasiat pemakanan yang agak 

tinggi.Sayur-sayuran ini merupakan satu sumber makanan yang membekalkan 

nutrien pemakanan yang penting seperti protein, vitamin, mineral dan serabut 

(FAO, 2004). 

a) Protein terdiri dari unsur karbon,hidrogen, oksigen dan nitrogen. Tubuh 

manusia memerlukan protein untuk membina dan membaiki 

sel,menghasilkan antibodi, enzim, hormon dan membantu proses 

penghadaman (Ong,2011).Terdapat kira-kira 20 jenis asid amino yang 

dijumpai di dalam protein. Asid amino ini boleh dibahagikan kepada dua 

kumpulan, iaitu asid amino perlu dan asid amino tak perlu. Asid amino tak 

perlu dapat disintesis oleh badan manusia manakala asid amino perlu hanya 

dapat diperolehi melalui makanan dan buah-buahan merupakan salah satu 

sumber asid amino perlu (Grosvenor dan Smolin, 2002). 

b) Vitamin: Vitamin didefinisikan sebagai unsur organik yang diperlukan oleh 

badan dalam kuantiti yang sedikit. Vitamin diperlukan oleh badan untuk 

tindak balas metabolik tertentu, pertumbuhan badan yang normal dan 

pengekalan badan yang sihat (Grosvenor & Smolin, 2002).Terdapat banyak 

jenis vitamin yang diperlukan untuk kesihatan badan seperti Vitamin A, 

Vitamin B kompleks, Vitamin C, Vitamin D dan Vitamin E (Singh et a/.,2004). 

c) Mineral: Mineral didefinisikan sebagai unsur bukan organik yang diperlukan 

oleh tubuh badan dalam kuantiti yang sikit bertujuan untuk mengawal atur 

tindak balas kimia dalam badan (Grosvenor & Smolin, 2002). Sebanyak 

sepuluh jenis mineral yang diperlukan untuk tumbesaran dan 

perkembangan badan manusia. Mineral seperti kalsium, zat besi, dan 

fosforus banyak terdapat dalam sayur-sayuran (Singh et al.,2004). 

Jadual 2.1 : 

Kumpulan 
Alkaloid 

Sebatian alium 

Fitoestrogen 

Flavonoid 

Glukosinolat 

Beberapa jenis kandungan ubatan dalam sayur-sayuran 

Fungsi Contoh 
Merawat batuk, sakit dan spasm a otot Kapsicin di dalam 
(Ong, 2011). cili (yang buat cili 

Menghalang darah membeku dan 
meningkatkan kebolehan menentang 
kanser (Ong, 2011). 

Mengurangkan risiko kemandulan dan 
kanser payu dara (Ong, 2011). 

Mengawasi kesihatan,mempunyai 
kesan antioksida, baiki edaran darah, 
kurang mengalami masalah penyakit 
jantung dan strok, ada aktiviti 
antibakteria, antiinflamasi atau 
antivirus, antikarsinogenik, 
Antioksidan (Ong,2011) 

Sebatian yang mengandungi sulfur 
dan nitrogen. Berfungsi sebagai 
antikarsinogenik (Fernando et aI., 
2009). 

rasa pedas) 
Sayur-sayuran 
dalam keluarga 
bawang. 

Kekacang 

Hampir semua 
jenis buah, 
rempah dan 
sayur-sayuran 
mengandungi 
flavonoid. 

Kubis,sawi, 
brokoli 

